
SHKURTESAT

KPM — Komisioni i Pavarur pér Media

KIE — Késhilli i Evropés

BE — Bashkimi Evropian

KPK — Késhilli Prokurorial i Kosovés
KGjK — Késhilli Gjygésor i Kosovés

Komisioni Parlamentar pér Media — Komisioni pér Administraté Publike, Pushtet Lokal,
Media dhe Zhvillim Rajonal

IKD — Instituti i Kosovés pér Drejtési



1. Pérmbledhje ekzekutive

Mé 11 Korrik 2024, Kuvendi miratoi Ligjin pér KPM-né. Nga analizimi i kétij Ligji, IKD ka
gjetur se pavarésia e garantuar me Kushtetuté pér njé institucion té pavarur si KPM, tjetérsohet
né varési té kétij institucioni ndaj partisé né pushtet. Kjo gasje éshté e rrezikshme dhe cenon
drejtpérdrejté vlerat dhe parimet e demokracisé té mishéruara né Kushtetutén e Kosovés.
Ményra e veprimit lidhur me miratimin e Ligjit pér KPM-né tregon se miratimi i tij ishte
gartazi vullnet i vetém pozités, pasi me kété Ligj nuk u pajtuan opozita, partnerét
ndérkombétaré, mediat dhe shogéria civile, dhe duke mos respektuar obligimet lidhur me
zbatimin e standardeve minimale té konsultimit publik lidhur me kété projektligj kaq té
réndésishém pér demokraciné dhe liriné e mediave né Kosové.

Ligjit pér KPM-né i parapriné njé sulm i papranueshém i Kuvendit ndaj KPM-s&, pérfshiré
kampanjén e paparé ndonjéheré qé nga shpallja e pavarésisé ku eksponentéve té partisé né
pushtet fillojné fushaté té orkestruar ndaj Kryetarit dhe anétaréve té KPM-sé, duke i akuzuar
edhe pér tradhti kombétare dhe gjuhé tjetér té papérshtatshme ndaj njé mekanizmi té pavarur
kushtetues. Ligji duket se vazhdon kété gasje né raport me KPM-nég, duke e politizuar térésisht
kété institucion té pavarur kushtetues. KPM éshté institucion i pavarur kushtetues dhe ka njé
réndési té vecanté pér demokraciné dhe liriné e mediave né Kosové. Pér té funksionuar né
ményré adekuate, si institucion i pavarur kushtetues, KPM duhet té gézojé pavarésiné e saj
ligjore dhe praktike. Nevojén pér ruajtjen e késaj pavarésie e ka konfirmuar edhe jurisprudenca
e Gjykatés Kushtetuese dhe Direktiva e Bashkimit Evropian pér Shérbimet Mediale Audio-
Visuele.

Ligji pér KPM shkatérron térésisht pavarésiné kushtetuese té kétij institucioni, duke e
shndérruar kété institucion si njé institucion vartés té Kuvendit dhe lehté té ndikueshém nga
Qeveria. Sipas Ligjit, anétarét e KPM-sé zgjidhen pérmes njé proceduré té udhéhequr nga njé
Komision Parlamentar derisa votimi i tyre béhet me shumicé té thjeshté té votave té deputetéve
té pranishém dhe qé votojné. Késhtu, kéto dispozita garantojné njé proces té lehté pér partiné
gé ka shumicén né Kuvend gé ta politizojé pérbérjen e KPM-sé. Né anén tjetér, Ligji pér KPM
i la mundési Kuvendit edhe té shkarkojé anétarét e KPM-sé, né secilin rast kur Komisioni
Parlamentar humb besimin ndaj anétaréve t¢ KPM-sé. Kéto kritere, i mundésojné shumicés
parlamentare qé né ¢do kohé té ndryshojé pérbérjen e KPM-sé. Kjo situaté i vendos né presion
té vazhdueshém té gjithé anétarét e kétij institucioni. Roli i Kuvendit né KPM shtrihet deri né
nivelin gé edhe e zgjedh Kryetarin e saj, pérkundér se kjo nuk ndodh me institucionet e tjera
kolegjiale dhe pérkundér faktit se kompetenca e KPM-sé pér zgjedhjen e Kryetarit té saj éshté
kompetencé e natyrshme e njé institucioni kolegjial. Kjo gasje e re né ligj, zhvleréson térésisht
garanciné kushtetues mbi pavarésiné funksionale t& KPM-sé&, duke marr kompetenca nga ky
institucion i pavarur dhe duke ia deleguar deputeteve té partisé ose koalicionit geverisés gé ka
shumicén né Kuvendin e Kosovés. Kjo ményré e rregullimit e bén lehtésisht té cenueshém dhe
té ndikueshme KPM-né. Se sa mund té kegpérdoret kjo né praktiké, mjafton té shohim debatin,
sulmet dhe kérkesat e deputetéve té partisé né pushtet né raportimin e anétaréve té KPM-sé né
Komisionin Parlamentar pér Media gjaté kétij viti.



2. Pavarésia e KPM-sé

Kapitulli XII i Kushtetutés sé Republikés sé Kosovés garanton pavarésiné dhe funksionalitetin
e institucioneve té pavarura kushtetuese. Né kuadér té kétij kapitulli béné pjesé edhe Komisioni
i Pavarur i Mediave. Sipas Kushtetutés [neni 141] “1. Komisioni i Pavarur i Mediave éshté
organ i pavarur gé rregullon spektrin e Frekuencave Transmetuese né Republikén e Kosovés,
licencon transmetuesit publik e privat, pércakton dhe zbaton politikén e transmetimit si dhe
ushtron kompetenca té tjera té pércaktuara me ligj. 2. Anétarét e Komisionit té Pavarur té
Mediave zgjedhén sipas ligjit, pérmes njé procesi transparent”.

Vet pércaktimi i KPM si institucion i pavarur kushtetues i jep kétij institucioni pozité té vecanté
né infrastrukturén institucionale né rendin kushtetues dhe juridik kosovar. Pavarésia e kétyre
institucioneve né pérgjithési dhe i KPM-sé né vecanti ka interes jetik pér parimet dhe vlerat
gé promovojné demokracing, liriné e fjalés dhe medias né njé shogéri demokratike c¢faré
aspiron Republika e Kosovés edhe pérmes obligimeve ndérkombétare gé ka marré pérsipér
pérmes marréveshjes pér Stabilizim Asocim me Bashkim Evropian.

Mbrojtjen e veganté kushtetuese té pavarésisé sé institucioneve té pavarura kushtetuese e ka
konfirmuar né vazhdimési edhe Gjykata Kushtetuese e Republikés sé Kosovés. Né kété
kontekst, Gjykata Kushtetuese theksoi se “Kushtetuta éshté e bazuar né parimin e ndarjes sé
pushteteve. Republika e Kosovés definohet nga Kushtetuta e vet si Republiké demokratike e
bazuar né parimin e ndarjes sé pushteteve dhe kontrollit e balancimit ndérmjet tyre. Ndarja e
pushteteve éshté njéra prej bazave gé garanton funksionim demokratik té shtetit. Pérveg tri
degéve té pushtetit, legjislativ, ekzekutiv dhe gjygésorit té rregullt, Kushtetuta i garanton status
special Zyrés sé Avokatit té Popullit dhe institucioneve té tjera té pavarura, té pérmendura
né Kapitullin XI1 té Kushtetutés. Kushtetuta, gjithashtu, ia garanton statusin special Gjykatés
Kushtetuese, si garantues dhe interpretues pérfundimtar i Kushtetutés. Parashtruesi i kérkesés
dhe Gjykata Kushtetuese nuk jané pjesé e legjislativit, e ekzekutivit dhe e gjyqgésorit té rregullt.
E njéjta vlen pér institucionet e tjera té pavarura té pérmendura né Kapitullin XII té
Kushtetutés™?.

Tutje, Gjykata Kushtetuese ka theksuar se Kushtetuta u vé obligim organeve té shtetit,
népérmjet mjeteve legjislative dhe mjeteve te tjera, qé té sigurojné pavarésing, paanshméring,
dinjitetin dhe efektshmeriné e Zyrés sé Avokatit té Popullit dhe té institucioneve té tjera té
pavarura?, duke shtuar se Qeveria nuk mund te mjaftohet duke aplikuar kritere identike me
ato ge aplikohen pér agjencité geveritare, t'i aplikoje né ményré té njéjté edhe pér institucionet
e pavarura té definuar né Kushtetuté.

Késhtu, né jurisprudencén e Gjykatés Kushtetuese, tanimé éshté etabluar mbrojtja e vecanté gé
Kushtetuta ua njeh institucioneve té pavarura kushtetuese, ku béné pjesé edhe KPM-ja. Pér
kété arsye, né cfarédo rrethane, Kushtetuta nuk lejon cenimin e pavarésisé sé KPM-sé dhe

L Aktgjykim i Gjykatés Kushtetuese né rastin rastin nr. KO203/19. Fage 135. (Shih linkun: https://gjk-ks.org/wp-
content/uploads/2020/07/ko_203 19 agj_shq.pdf ). (Qasur pér heré té fundit mé 17 korrik 2024).

2 Aktgjykim i Gjykatés Kushtetuese né rastin rastin nr. KO73/16. Fage 70 dhe 74. (Shih linkun: https://gzk.rks-
gov.net/ActDetail.aspx?ActID=13155 ). (Qasur pér heré té fundit mé 17 korrik 2024).

institucioneve té tjera té pavarura kushtetuese nga njé institucion tjetér. Késhtu, sipas
Kushtetutés, KPM duhet té keté pavarésing e saj té funksionimit ashtu gé duhet té jeté e ndaré
ligjérisht dhe praktikisht nga institucionet e tjera publike.

Né anén tjetér, Direktiva e Bashkimit Evropian pér Shérbimet Mediale Audio Vizuele thekson
se organet rregullatore kombétare, né rastin toné KPM, duhet té jené té ndryshme nga geveria.
Sipas késaj direktive, Autoritetet ose organet rregullatore kombétare duhet té konsiderohet se
kané arritur shkallén e nevojshme té pavarésisé nése ato autoritete ose organe, duke pérfshiré
ato gé jané krijuar si autoritete ose organe publike, jané funksionalisht dhe efektivisht té
pavarura nga geverité e tyre pérkatése dhe nga cdo organ tjetér publik ose privat. Kjo
konsiderohet thelbésore pér té siguruar paanshmériné e vendimeve té marra nga njé autoritet
ose organ rregullator kombétar®.

Keéshilli i Evropés njeh rolin e réndésishém té autoriteteve té pavarura rregullatore, té cilave u
éshté besuar pérgjegjésia pér rregullimin e sektorit audio-vizual né nivel kombétar, si
kontribues né drejtim té nxitjes sé njé mjedisi té favorshém pér liriné e shprehjes. Gézimi i
pavarésisé sé vérteté ligjore dhe praktike éshté njé parakusht gé kéto autoritete té jené né
gjendje té kryejné detyrén e tyre né ményré efektive, transparente dhe té pérgjegjshme®.

3. Nevoja pér miratimin e Ligjit pér KPM

Aktualisht, KPM funksionon me Ligjin Nr. 04/L-44 pér Komisionin e Pavarur t€ Mediave, i
cili ka hyré né fugi né vitin 2012. Duke u bazuar né rrjedhén e zhvillimeve né fushén mediale,
ky Ligj mé nuk i pérshtatet realitetit dhe nevojés pér té pérmirésuar kété sferé né pajtim me
zhvillimet e reja qé kané ndodhur né vitet e fundit. Pér kété arsye, miratimi i Ligjit té ri pér
KPM, né pajtim me vlerat dhe parimet qé i promovon Kushtetuta e Kosovés éshté mesé legjitim
dhe i domosdoshém. Pér mé tepér edhe vet Raporti i Komisionit Evropian pér Kosovén
ndryshimin e kétij ligji e ciléson si proces té vonuar. Ky raport thekson nevojén e harmonizimit
té Ligjit pér KPM me Direktivén pér Shérbimet Mediale Audio-Vizuele.

Sa i pérket direktivés né fjalé, Projektligji fillestar pér KPM, i miratuar né Qeveri [neni 2.2],
theksonte se “Ky ligj éshté né pérputhshméri té ploté me Direktivén (EU) 2010/13/EU pér
Shérbimet Mediale Audio-Vizuele dhe Direktivén (EU) 2018/1808”. Ky nen u ndryshua gjaté
trajtimit té tij né Kuvendin e Republikés sé Kosovés, ashtu gé u theksua se Projektligji pér KPK
éshté vetém pjesérisht né pérputhje me kété direktive.

Megjithaté, nevoja pér miratimin e Ligjit t& ri pé&r KPM nuk nénkupton mundésiné e Kuvendit
pér té minuar pavarésiné Kushtetuese t¢ KPM-sé. Ligji i ri pér KPM duhet t’i pérshtatet
nevojave té saja dhe zhvillimeve té reja. Nése kjo nuk ndodhé, atéheré rrezikohet gé pikérisht
Ligji i ri pér KPM té degradojé punén e kétij institucioni té pavarur kushtetues.

3 3 “DIRECTIVE (EU) 2018/1808 OF THE EUROPEAN PARLIAMENT AND OF THE COUNCIL of
14 November 2018”7, paragrafi 53. (Shih linkun: https://eur-lex.europa.eu/legal-
content/EN/TXT/HTML/?uri=CELEX%3A32018L.1808). (Qasur pér heré té fundit mé 17 korrik 2024).

4 Késhilli i Evropés “Autoritetet Rregullatore t& Medias”. (Shih linkun: https://rm.coe.int/leaflet-requlatory-
authorities-en/168079cede). (Qasur pér heré té fundit mé 17 korrik 2024).

4. Ligji pér KPM

Mé 15 néntor 2021, né platformén e konsultimeve publike, Zyra e Kryeministrit publikoi pér
konsultime publike Projektligjin pér KPM-né. Afati pér konsultime publike pérfundoi mé 3
dhjetor 2021. Né até kohé, né fuqi ishte Rregullorja Nr.05/2016 pér Standardet Minimale pér
Procesin e Konsultimit Publik. Kjo rregullore e obligonte Zyrén e Kryeministrit té publikonte
projekt propozimin e pérditésuar, si dhe raportin pérfundimtar té konsultimit me publikun®.
Versioni 1 pérditésuar dhe raporti pérfundimtar i konsultimeve me publikun nuk u publikuan
asnjéheré né platformén e konsultimeve publike®.

Qé nga pérfundimi i procesit té konsultimeve publike, Qeveria nuk njoftoi pér zhvillimet né
lidhje me kété Projektligj. Mbi 2 vite mé vong, me vendimin e 27 dhjetorit té vitit 2023,
Qeveria kishte miratuar Projektligjin pér KPM. Ky Projektligj iu dorézua Kuvendit mé 11 janar
2024.

Késhtu, né mes té procesit té pérfundimit té procesit té konsultimeve publike dhe miratimit té
Projektligjit né Qeveri kaluan mbi 2 vite, gjaté té cilave Qeveria nuk informoi lidhur me
zhvillimet pér kété Projektligj. Nése krahasojmé versionin e publikuar pér konsultime publike
me versionin e miratuar né Qeveri, vérehen ndryshime substanciale.

Pérderisa sipas Projektligjit té publikuar pér konsultime publike [neni 11] KPM pérbéhej nga
7 anétaré, kurse sipas Projektligjit t¢ miratuar né Qeveri [neni 13] KPM pérbéhet nga 11
anétaré. Sipas Projektligjit té publikuar pér konsultime publike [neni 11, paragrafi 5]
pércaktohej se né pérbérje t¢ KPM-sé duhet té jené sé paku dy anétaré té gjinisé femérore.
Ndérsa, sipas Projektligjit t&¢ miratuar né Qeveri [neni 13], nuk pércaktohet se sa anétaré té
gjinisé femérore duhet té jené sé paku né pérbérje té KPM-se.

Ndryshime mes kétyre dy projektligjeve kishte edhe né procedurén e zgjedhjes sé anétaréve.
Né Projektligjin e publikuar pér konsultime publike [neni 12] kandidaturat e pranuara
shqyrtohen nga njé Komision Ad — hoc i Kuvendit t€ Kosovés, i cili Komision mé pas i
propozon nga dy kandidaté pér cdo pozité. Ndérkag, né Projektligjin e miratuar né Qeveri [neni
14], pércaktohet gé kandidaturat e pranuara pér anétaré t&¢ KPM-sé, shgyrtohen nga Komisioni
Parlamentar pér Media, e gé i njéjti mé pas i propozon nga dy anétaré pér ¢cdo pozité.

Gjithashtu, ndryshime mes dy projektligjeve vérehen edhe né procedurén dhe bazat pér
shkarkimin e anétaréve. Sipas Projektligjit té publikuar pér konsultime publike [neni 15]
propozimi pér shkarkim vije nga KPM me shumicén e thjeshté t& numrit té anétaréve ose/dhe
ndonjé iniciativé tjetér nga jashté. Ndérsa, né Projektligjin e miratuar né Qeveri [neni 17],

> Qeveria, Rregullorja Nr.05/2016 pér Standardet Minimale pér Procesin e Konsultimit Publik, neni 15.3.3.3.

6  Qeveria, Platforma e  Konsultimeve  Publike.  (Shih  linkun: https://konsultimet.rks-
gov.net/viewConsult.php?Consultation|D=41259). (Qasur pér heré té fundit mé 17 korrik 2024).
7 Vendim i Kuvendit. (Shih linkun:

https://www.kuvendikosoves.org/Uploads/Data/Documents/289Vendimpermiratimneparim_5TrhVDvJIxK.pdf).
(Qasur pér heré té fundit mé 17 korrik 2024).

propozimi pér shkarkim vije nga Komisioni Parlamentar pér Media, pér té cilin propozim pastaj
Kuvendi i Kosovés vendos me shumicé té thjeshté.

Po ashtu, né Projektligjin e miratuar né Qeveri [neni 17], si bazé pér inicimin e shkarkimit té
Kryetarit apo anétaréve tjeré t¢ KPM-sé éshté edhe humbja e besimit nga organi mbikéqyrés
pér shkak té cenimit té integritetit. Shkarkimi i Komisionit mund té iniciohej edhe né rast té
mosmiratimit té raportit vjetor t¢ KPM-sé nga Kuvendi. Kéto baza pér shkarkim té kryetarit
apo anétaréve té KPM-sé nuk kishin gené té pérfshira né Projektligjin e publikuar pér
konsultime publike.

Pér kété arsye, Qeveria realizoi vetém njé proces formal té konsultimeve, né até ményré qé
dispozitat mé problematike i “kontrabandoi” né Kuvend.

Pas shqyrtimit té paré té Projektligjit pér KPM-né né seancat plenare té Kuvendit té mbajtura
mé 15 shkurt dhe 7 mars, ky Projektligj ishte miratuar né parim@,

Ndérsa, gjaté shqyrtimit té kétij Projektligji, Komisioni Parlamentar pér Media kishte ndérpreré
mbledhjen e 26 prillit 2024 me géllim qé té pranohej njé opinion nga Késhilli i Evropés. Pas
raportit té ekspertéve té KiE-sé, Zyra e BE-sé né Kosové dhe OSBE i rekomanduan Kuvendit
(& té nisé njé draft té ri té Ligjit pér KPM°®. Pas kétij reagimi, pérmirésimin e kétij Projektligji
e kishte kérkuar edhe Asociacioni i Gazetaréve té Kosovés, mes tjerash duke théné se ky
“gortim” nga ana ¢ KIiE-sé éshté rezultat i tendencés sé Qeverisé dhe shumicés parlamentare
pér té kontrolluar mediat dhe KPM-né™,

Komisioni Parlamentar pér Media vazhdoi me shqyrtimin e kétij Projektligji dhe votimin e
amendamenteve mé 27, 28 dhe 30 maj 2024. Raporti me amendamente u miratua mé pas edhe
nga katér Komisionet e Pérhershme, si ai pér Buxhet dhe Financa, pér Legjislacion, pér
Integrim Evropian, si pér té Drejtat dhe interesat e komuniteteve.

Mé 26 gershor 2024, né lidhje me Projektligjin kishte reaguar edhe Zyra e BE né Kosové. Né
kété reagim, mes tjerash thuhej se versioni aktual nuk e pasqyron shumicén e rekomandimeve
té pérfshira né Opinionin Ligjor té pérgatitur nga KiE, duke pérfshiré céshtjet delikate si¢ jané
kompetencat dhe financimi i KPM-sg, procedurat zgjedhore dhe afatet e shérbimit pér anétarét
e vet, si dhe proporcionaliteti i sanksioneve!'. Né po té njéjtén dité kishte reaguar edhe
Ambasadori gjerman né Kosové, Jorn Rohde, i cili kishte deklaruar se shumica e

8 Vendim i Kuvendit. (Shih linkun:
https://www.kuvendikosoves.org/Uploads/Data/Documents/289Vendimpermiratimneparim_5TrhVDvJxK.pdf).
(Qasur pér heré té fundit mé 17 korrik 2024).

9 «Zyra e BE-sé né Kosové dhe OSBE i rekomandojné Kuvendit té nis njé draft té ri té ligjit pér KPM, pas raportit
té ekspertéve té KiE-sé”, Betimi pér Drejtési, 27 maj 2024. (Shih linkun:https://betimiperdrejtesi.com/zyra-e-be-
se-ne-kosove-dhe-osbe-i-rekomandojne-kuvendit-te-nis-nje-draft-te-ri-te-ligjit-per-kpm-pas-raportit-te-
eksperteve-te-kie-se/). (Qasur pér heré té fundit mé 17 korrik 2024).

10 po aty.

11 Zyra BE né Kosové/Pérfagésuesit té Posagém té BE-sé né Kosové “BE-ja né Kosové shprehet né lidhje me
Projektligjet pér Zyrtarét Publiké, Komisionin e Pavarur pér Media dhe Késhillin Prokurorial té Kosovés”, 26
gershor 2024. (Shih linkun: https://www.eeas.europa.eu/delegations/kosovo/be-ja-n%C3%AB-kosov%C3%AB-
shprehet-n%C3%AB-lidhje-me-projektligjet-p%C3%ABr-zyrtar%C3%ABt-publik%C3%AB-komisionin-e-
pavarur-p%C3%ABr_sq?s=321). (Qasur pér heré té fundit mé 17 korrik 2024).

rekomandimeve nga BE dhe KiE jané injoruar, duke kérkuar nga Kuvendi qé t’i rishqyrtojé
amendamentet e votuara para shqyrtimit*?,

Mé 11 korrik 2024, shqyrtimi i Projektligjit né seancé plenare ishte njéra ndér pikat e rendit té
dités. Kuvendi miratoi Ligjin né lexim té dyté, mé 59 vota pér, asnjé kundér dhe dy abstenime.
Ndérkaq, opozita kishte liruar sallén pas refuzimit té kérkesés sé tyre qé kjo piké té largohet
nga rendi i dités.

Miratimi i Ligjit nga ana e Kuvendit ngjalli shumé reagime edhe nga OSBE*®, Asociacioni i
Gazetaréve té Kosovés'®, Rrjeti pér té Drejtat e Njeriut'®, Shefi i Zyrés sé BE né Kosové, Tomas
Szunyog dhe Ambasadori gjerman né Kosové, Jorn Rohde'®.

Késhtu, kjo ményré e veprimit tregon se miratimi i Ligjit pér KPM ishte gartazi vullnet i vetém
pozités, pasi me kété Ligj nuk u pajtuan opozita, partnerét ndérkombétaré, mediat dhe shogéria
civile dhe duke mos respektuar obligimet lidhur me zbatimin e standardeve minimale té
konsultimit publik lidhur me kété ligj kaq té réndésishém pér demokraciné dhe liriné e medies
né Kosove.

5. Rritja e numrit té anétaréve
a. Paarsyeshméria

Ligji Nr. 04/L-44 pér Komisionin e Pavarur pér Media [neni 10], parasheh gé KPM té pérbéhet
nga shtaté (7) anétarg, té cilét zgjedhen me shumicé té thjeshté votash nga Kuvendi i Kosovés.
Ndérkag, Projektligji i miratuar [neni 13] e rrit numrin e anétaréve té KPM-sé né 11 anétaré.
Mirépo, rritja e kétij numri ka ardhur pa asnjé analizé pérkatése pérkitazi me nevojén pér rritjen
e numrit té anétaréve t€ KPM-sé. Pér mé tepér, rritja e numrit té anétaréve t¢ KPM-sé, né
kontekst té funksionimit té saj, nuk gjéné asnjé mbéshtetje logjike.

Fillimisht, duhet theksuar se Kuvendi i Republikés sé Kosovés deri mé tani nuk ka arritur té
plotésojé KPM-né as sipas pérbérjes aktuale me shtaté anétaré. Madje, déshtimet e Kuvendit

“Projektligjet pér Zyrtaré Publiké, KPM dhe KPK, Rohde: Shumica e rekomandimeve té BE-sé jané injoruar”,
Betimi pér Drejtési, 26 gershor 2024. (Shih linkun: https://betimiperdrejtesi.com/projektligjet-per-zyrtare-
publike-kpm-dhe-kpk-rohde-shumica-e-rekomandimeve-te-be-se-jane-injoruar/). (Qasur pér heré té fundit mé 17
korrik 2024).

13 «“OSCE Mission in Kosovo statement on the new Law on the Independent Media Commission™, 11 korrik 2024.
(Shih linkun: OSCE Mission in Kosovo statement on the new Law on the Independent Media Commission |
OSCE). (Qasur pér heré té fundit mé 17 korrik 2024).

14 «AGK: Miratimi i Ligjit pér KPM-né, goditje ndaj lirisé sé medies dhe tentim pér disiplinim e kontroll té tyre”,
11 korrik 2024. (Shih linkun: AGK: Miratimi i Ligjit pér KPM-né, goditje ndaj lirisé s& medies dhe tentim pér
disiplinim e kontroll té tyre | Asociacioni i Gazetaréve té Kosovés - AGK (agk-ks.org) . (Qasur pér heré té fundit
mé 17 korrik 2024).

15 “pProjektligji pér KPM nuk duhet té hyjé né fugi”, Human Rights Network, 13 korrik 2024. (Shih linkun:
https://www.facebook.com/share/R8bYsch3hsf63ZEC/ ). (Qasur pér heré té fundit mé 17 korrik 2024).

16 «“OSBE: Shumica e rekomandimeve té ekspertéve ndérkombétaré nuk jané marré parasysh né Ligjin pér KPM-
né”, Betimi pér Drejtési, 11 korrik 2024. (Shih linkun:https://betimiperdrejtesi.com/osbe-shumica-e-
rekomandimeve-te-eksperteve-nderkombetare-nuk-jane-marre-parasysh-ne-ligjin-per-kpm-ne/) (Qasur pér heré
té fundit mé 17 korrik 2024).

té Republikés sé Kosovés pér té zgjedhur anétarét e KPM-sé kishin 1éné keté institucion
jofunksional gé nga 16 tetor 2022 e deri mé 24 maj 2023. Kjo pér shkak se Komisioni né
mungeseé té kuorumit, i pamundésohej zgjedhja e kryetarit dhe nénkryetarit. Mirépo, edhe pse
kané kaluar mé shumé se njé vit gé nga funksionalizimi i KPM-s&, numri prej shtaté (7)
anétaréve nuk éshté plotésuar asnjéheré, e gé edhe aktualisht KPM ka vetém pesén (5) anétaré.

Duke pasur parasysh véshtirésité gé paragiten deri né zgjedhjen e njé anétari t¢ KPM-sé dhe
praktikat e deritanishme, rritja e numrit té anétaréve té kétij institucioni lehtéson
defunksionalizimin e tij, pér shkak té mos pérzgjedhjes sé numrit té nevojshém té anétaréve té
KPM-sé. Kjo pasi ngritja e numrit té anétaréve t¢ KPM-sé reflekton edhe né kuorumin e
nevojshém pér vendimmarrje, qé nga katér shkon né gjashté.

Mé 12 gershor té kétij viti, pér konkursin e fundit pér dy anétaré t¢ KPM-sé (njé shqiptar dhe
njé nga komunitetet jo shumicé), Komisioni Ad-hoc kishte konstatuar se nuk ka mjaftueshém
kandidaté qé kané plotésuar Kriteret, duke sugjeruar KPM-né gé ta rishpallé konkursin'’. Po
ashtu, kishte déshtuar edhe njé konkurs paraprak pér zgjedhjen e dy anétaréve té KPM-sé. Mé
4 mars 2024 ishte planifikuar gé té béhej intervistimi i kandidatéve gé kané plotésuar kriteret,
mirépo kishte déshtuar pér shkak se njé kandidate ishte térhequr nga gara pér anétare té KPM-
seté,

Né anén tjetér, duke pasur parasysh gé KPM kryesisht vetém shgyrton dhe voton né lidhje me
rekomandimet e paragitura nga Zyra Ekzekutive e KPM-sé, atéheré rritja e numrit té anétaréve
té KPM-sé nuk ndikon né rritjen e efikasitetit té kétij institucioni. Me géllim té rritjes sé
efikasitetit t¢ KPM-sé&, mé adekuate éshté fugizimi i Zyrés Ekzekutive, se sa rritja e numrit té
anétaréve té KPM-sé.

Tutje, megenése anétarét e KPM-sé zgjidhen me shumicé té thjeshté votash nga Kuvendi i
Republikés sé Kosovés, nuk mund té konsiderohet se rritja e numrit té anétaréve té KPM synon
ngritjen e pavarésisé sé kétij institucioni.

Pér té gjitha kéto arsye, rritja e numrit té anétaréve t€ KPM-sé éshté njé vendim i pambéshtetur
né njé analizé reale dhe nuk pérkon me nevojat e funksionimit adekuat té KPM-sé.

b. Ndérhyrja

Pérkundér mungesés sé analizés, nevojés dhe arsyeshmérisé, Projektligji pér KPM ngriti
numrin e anétaréve té saj nga 7 né 11. Nisur nga kjo situaté dhe ményrave se si Qeveria dhe
Kuvendi kané tentuar té veprojné apo kané vepruar né té kaluarén edhe me institucione tjera té

17 «“Komisioni Ad-hoc: S’ka mjafiueshém kandidaté, KPM té rishpallé konkursin pér dy anétaré”, Betimi pér
Drejtési, 12 qershor 2024. (Shih linkun:https://betimiperdrejtesi.com/komisioni-ad-hoc-ska-mjaftueshem-
kandidate-kpm-te-rishpalle-konkursin-per-dy-anetare/). (Qasur pér heré té fundit mé 17 korrik 2024).

18 «“Dgshton intervistimi pér pérzgjedhjen e dy anétaréve t& KPM-sg, rekomandohet rishpallja e konkursit pasi njé
kandidate u térhoq nga gara ”, Betimi pér Drejtési, 4 mars 2024. (Shih linkun: https://betimiperdrejtesi.com/nje-
kandidate-terhiget-nga-gara-deshton-konkursi-per-perzgjedhjen-e-dy-anetareve-te-kpm-se/). (Qasur pér heré té
fundit mé 17 korrik 2024).

pavarura, krijon bindjen se kemi té b&jmé me njé tendencé pér cenimin e pavarésisé sé€ KPM-
SE.

Deri mé tani, Qeveria dhe Kuvendi kané déshmuar tendencén e tyre pér cenimin e pavarésisé
sé institucioneve kushtetuese pérmes rritjes sé numrit té anétaréve. Njé tendencé e tillé éshté
shprehur pér shembull né rastin e Késhillit Prokurorial té Kosovés, gé nga ideja pér uljen e
numrit té anétaréve né shtaté, erdhi Projektligji i ri gé ngriste numrin e anétaréve né 19. Kéto
ndryshime nuk ishin pérkrahur nga Komisioni i Venecias®® dhe si té tilla nuk u miratuan nga
Kuvendi.

Né anén tjetér, duhet theksuar se Projektligjit pér KPM i parapriné njé sulm i papranueshém i
Kuvendit ndaj KPM, pérfshiré kampanjés sé paparé ndonjéheré gé nga shpallja e pavarésisé ku
eksponentéve té partisé né pushtet fillojné fushaté té orkestruar ndaj kryetarit t&¢ KPM dhe
anétaréve té KPM duke i akuzuar edhe pér tradhti kombétare dhe gjuhé tjetér té papérshtatshme
ndaj njé mekanizmi té pavarur kushtetues?.Né lidhje me kéto sulme, shogéria civile kishte
reaguar pas njé mbledhje té Komisionit Parlamentar pér Media, duke dénuar ashpér ndérhyrjen
politike né punén e KPM-sé?l, N& kété reagim, mes tjerash thuhet se deputetét e pozités
ushtruan presion publik té paprecedent ndaj anétaréve té KPM-sé lidhur me miratimin e
vendimeve gé hyjné né fushéveprimtariné e kétij institucioni té pavarur kushtetues. Gjithashtu,
né kété reagim thuhet se pérvec¢ késaj, éshté cenuar edhe integriteti dhe dinjiteti personal i
anétaréve té kétij institucioni kushtetues, né kété rast KPM-sé.

Né kété situaté, ményra e sjelljes sé deputetéve té partisé né pushtet, vullnet i vetém té cilés
ishte miratimi i Ligjit pér KPM-sg, tregon pér pakénaqgési té tyre me pérbérjen aktuale té kétij
institucioni.

Né KPM aktualisht jané pesé anétaré té zgjedhur. Sipas Ligjit [neni 14], procedura e
pérzgjedhjes sé anétaréve té KPM-sé éshté e thjeshté dhe té njéjtit zgjidhen me shumicé té
thjeshté té votave. Késhtu, zgjedhja e gjashté anétaréve té tjeré, pér t&€ mbérritur numri i
anétaréve né 11, i defaktorizon anétarét aktualé té KPM-sé pérballé gjashté anétaréve té rinj té
zgjedhur.

19 “Komisioni i Venecias s’i pérkrahu ndryshimet e MD-sé pér rritjen e pérkohshme té anétaréve té KPK-sé né 19
deri né janar té vitit 2026, Instituti i Kosovés pér Drejtési, 20 dhjetor 2023. (Shih linkun: https://kli-ks.org/ikd-
dhe-fol-komisioni-i-venecias-si-perkrahu-ndryshimet-e-md-se-per-rritjen-e-perkohshme-te-anetareve-te-kpk-se-
ne-19-deri-ne-janar-te-vitit-2026/) (Qasur pér heré té fundit mé 17 korrik 2024).

2 «“Basha i VV-s¢ vazhdon sulmet ndaj KPM-sé”, Nacionale, shkurt 2024. (Shih linkun:
https://nacionale.com/live/basha-i-vv-se-vazhdon-sulmet-ndaj-kpm-se). (Qasur pér heré té& fundit mé 17 korrik
2024).; “Dimal Basha akuzon réndé Bordin e KPM-sé: Kam informata, dikush prej juve éshté shitur ”. Paparaci,
9 shkurt 2024. (Shih linkun: https://paparaci.com/404826/dimal-basha-akuzon-rende-bordin-e-kpm-se-kam-
informata-dikush-prej-juve-eshte-shitur/) . (Qasur pér heré té fundit mé 17 korrik 2024).

21 «Shoggria civile reagon pas mbledhjes sé Komisionit Parlamentar: Dénojmé ashpér ndérhyrjen politike né
punén e KPM-s&”, Betimi pér Drejtési, 9 shkurt 2024. (Shih linkun: https://betimiperdrejtesi.com/shoqgeria-civile-
reagon-pas-mbledhjes-se-komisionit-parlamentar-denojme-ashper-nderhyrjen-politike-ne-punen-e-kpm-se/)
(Qasur pér heré té fundit mé 17 korrik 2024).

Pér kéto arsye, né bazé té kétyre rrethanave, rritja e numrit té anétaréve té KPM-sé i ngjané
tendenceés pér politizim té ploté dhe té shpejté té KPM-sé. Né fakt, nga analiza holistike e késaj
céshtje, nuk evidentohen ndonjé arsye tjetér pér ngritjen e numrit té anétaréve t€ KPM.

6. Zgjedhja e anétaréve té¢ KPM-sé

Projektligji pér KPM nuk ka pércaktuar asnjé standard adekuat pér t’i krijuar pavarési objektive
KPM-sé. Dispozitat gé kané té bé&jné me procedurén e pérzgjedhjes sé anétaréve t& KPM-sé
mundésojné partiné né pushtet gé lehtésisht ta politizoj até.

Sipas Ligjit pér KPM [neni 14] konkursi shpallet nga KPM, derisa kandidaturat e pranuara pér
kryetar dhe ata pér anétaré shqyrtohen nga Komisioni pérkatés pér media i Kuvendit té
Kosovés, i cili Komision pas zhvillimit té intervistave, i rekomandon Kuvendit votimin e dy
kandidatéve pér ¢do pozité té liré. Ndérsa, Kuvendi zgjedh njérin nga kandidatét e rekomanduar
me shumicé té thjeshté té votave, pérkatésisht shumicén e votave té deputetéve gé jané té
pranishém dhe gé votojné.

Né kété situaté, Projektligji e ka lehtésuar politizimin e KPM-sé pérmes pérzgjedhjes sé
anétaréve té saj. Secila Qeveri e ka té paktén shumicén absolute né Kuvend, pa té cilén nuk
mund té géndrojé. Ndérsa, pér pérzgjedhjen e anétaréve té KPM-sé, nevojitet vetém shumica e
thjeshté e votave. Potencialisht, njé anétar i KPM-sé mund té zgjidhet mé 31 vota. Pér kété
arsye, Projektligji pér KPM né ményré té hapur 1€ mundésiné e politizimit té kétij institucioni
pér secilén Qeveri.

Sa i pérket shumicés sé kérkuar pér pérzgjedhjen e anétaréve té KPM-sé, Kushtetuta e
Republikés sé Kosovés [neni 80.1] ka pércaktuar se “Ligjet, vendimet dhe aktet tjera miratohen
nga Kuvendi me shumicén e votave té deputetéve té pranishém dhe gé votojné, pérveg né rastet
kur éshté ndryshe e pércaktuar me kété kushtetuté”. Pér pérzgjedhjen e anétaréve t&¢ KPM-sé,
nuk ka njé dispozité specifike kushtetuese gé lejon pércaktimin e njé shumice tjetér té votimit.

Megjithaté, né njé opinion ndaj Bullgarisé (ku edhe atje rregullohet kjo ¢éshtje me Kushtetuté
njésoj si né Kosové), Komisioni i Venecias kishte theksuar se “njé gjykaté kushtetuese
nacionale zakonisht ndérhyn kur ka mungesé té njé garancioni, e jo kur ligji i zakonshém
parashikon njé garancion mé té rrepté, si né rastin konkret, i cili do té pérforconte pavarésing
dhe karakterin pérfaqésues”....” Prandaj, Komisioni i Venecias rekomandonte rikthimin e
pércaktimit ligjor t& shumicés sé kualifikuar né rastin gé trajtonte ky opinion??. Késhtu,
pérshtatshmérisht, njé standard i tillé mund té aplikohet edhe né rastin e KPM-sé ashtu qé
pércaktimi 1 njé shumice té kualifikuar pér votimin e anétaréve té KPM-sé nuk do té
konsiderohej si kundérkushtetuese. Madje, aktualisht, ka Ligje né fuqi gé pérmbajné dispozita
té tilla. Shembull pér kété jané dispozitat qé kané té béjné me shkarkimin e anétaréve té
Késhillit Prokurorial té Kosovés, ku pér shkarkimin e té njéjtéve kérkohet shumica e té gjithé

22 Buropean Commission for Democracy Through Law (Venice Commission), “Opinion on the Sixth Revised
Draft Act on Forfeiture of Assets Acquired through Criminal Activity or Administrative Violations of Bulgaria
CDL-AD(2011)023”. Paragrafi 17-9. (Shih linkun: default.aspx (coe.int). (Qasur pér heré té fundit mé 17 korrik
2024).

deputetéve té Kuvendit té Republikés sé Kosovés?3, pérkundér se njé pérjashtim i tillé nuk éshté
i specifikuar né Kushtetuté.

Né anén tjetér, as proceduralisht, Ligji pér KPM nuk ka pércaktuar asnjé standard adekuat sa i
pérket pérzgjedhjes sé anétaréve té KPM-sé. Pér shembull. né rastin e pérzgjedhjes sé
kandidatéve pér gjyqtar té Gjykatés Kushtetuese, Ligji Nr. 03/L-121 pér Gjykatén Kushtetuese
[neni 6, paragrafi 1 dhe 2] ka pércaktuar themelimin e njé komisioni té posacém me pérfagésues
ndérinstitucional, i cili komisioni i paraget Kuvendit listén e ngushté té kandidatéve té
kualifikuar pér Gjyqgtaré té Gjykatés Kushtetuese. Ndérsa, né rastin e anétaréve té KPM-sé,
Ligji pér KPM pércakton se e gjithé kjo proceduré zhvillohet nga njé Komision Parlamentar, i
pérbéré vetém nga pérfagésues politik.

Késhtu, Qeveria, e cila ka shumicén né Kuvend, e ka né doré si procedurén ashtu edhe votimin
e anétaréve té KPM. Kjo situaté gartazi e vendos KPM né mungesé té pavarésisé objektive pér
funksionimin e saj. Pér kété arsye, shumica e kérkuar dhe procedura pér pérzgjedhjen e
anétaréve té KPM cenojné pavarésiné kushtetuese gé i garantohet KPM, duke e shndérruar kété
institucion té pavarur kushtetues né njé institucion praktikisht vartés té Kuvendit té Republikés
sé Kosoveés.

7. Shkarkimi i anétaréve té KPM-sé

Me Ligjin aktual pér KPM [neni 14] pércaktohet se pér shkarkimin e njé anétari, propozimi
vije nga veté KPM, kurse Kuvendi me shumicé té thjeshté votash vendos se a té shkarkohet
ai/ajo anétar/e, apo jo. Ndérkaq, sipas Ligjit té miratuar [neni 17] mé nuk éshté KPM ajo qé
inicion shkarkimin e anétarit. Né nenin 18 té kétij Projektligji pércaktohet se propozimi pér
shkarkim té kryetarit, apo anétarit t& KPM-sé béhet nga Komisioni Parlamentar pérgjegjés pér
Media dhe pastaj Kuvendi me shumicé té thjeshté votash vendos lidhur me até propozim.

Pérve¢ mundésisé sé inicimit té shkarkimit té anétaréve nga ana e Komisionit Parlamentar pér
Media, me Projektligj pércaktohen edhe rrethana shtesé se kur mund té béhet ky inicim.
Projektligji [neni 17.3, pika 4 dhe 5] ka pércaktuar se “Shkarkimi i anétarit t&¢ KPM-sé béhet si
rezultat i kétyre rrethanave:...marrjes pjesé né njé proces vendimmarrjeje gé éshté né
kundérshtim me interesat e KPM-sg, publikut, apo njérit prej grupeve shogérore qé me kété ligj
KPM duhet té sigurojé mbéshtetje apo mbrojtje; humbje e besimit nga organi mbikéqyrés pér
shkak té cenimit té integritetit, géndrimeve té anshme né favor té njé pale té licencuar apo
regjistruar né KPM”.

Pértej dispozitave gé lejojné politizimin e KPM me rastin e pérzgjedhjes sé tyre, procedura e
shkarkimit dhe bazat e shkarkimit té anétaréve t¢ KPM-sé sipas Ligjit e zhveshin KPM-né nga
¢do pavarési e funksionimit, duke e vendosur até nén presion té vazhdueshém ndaj Kuvendit.
Kjo gasje e re né ligj, zhvleréson térésisht garanciné kushtetues mbi pavarésiné funksionale té
KPM-sé, duke marr kompetenca nga ky institucion i pavarur dhe duke ia deleguar deputeteve
té partisé ose koalicionit geverisés gé ka shumicén né Kuvendin e Kosovés. Kjo ményré e

23 Ligji NR. 06/L-056 pér Késhillin Prokurorial té Kosovés, neni 10.10.

16



rregullimit e bén lehtésisht té cenueshém dhe té ndikueshém KPM-né. Se sa mund té
kegpérdoret kjo né praktiké, mjafton té shohim debatin, sulmet dhe kérkesat e deputetéve té
partisé né pushtet né raportimin e anétaréve t¢ KPM-sé né Komisionin Parlamentar pér Media
gjaté kétij viti.

Bazat pér shkarkimin e anétaréve té KPM-sé jané pércaktuar né ményré plotésisht té pagarté.
Pjesémarrja né njé proces vendimmarrje né kundérshtim me interesat e KPM-sé, publikut apo
njérit prej grupeve shoqérore éshté kriter i pérgjithshém deri né nivelin e pazbatueshmerisé. Ky
kriter mund té zbatohet vetém pérmes arbitraritetit. Shoqgéruar késaj situate kriterin né lidhje
me “humbjen e besimit” nga organi mbikéqyrés, e qé éshté Komisioni Parlamentar, Ligji pér
KPM e ka shndérruar kété institucion nga njé institucion té pavarur kushtetues né njé
institucion térésisht té varur nga mazhoranca politike né Kuvend. Madje, deri né nivelin qé
integriteti i anétaréve t& KPM-sé té matet me nivelin e besimit qé kané anétarét e komisionit
parlamentar dhe lojalitetit gé anétarét e KPM kané né raport me partiné né pushtet.

Késhtu, bazat pér shkarkimin e anétaréve té KPM-sé paragesin cenim thelbésor té sigurisé
juridike, elemente thelbésore té sé cilés siguri jané qartésia dhe parashikueshméria e
legjislacionit?*. Né kété situaté dhe sipas kétij formulimi, anétarét e KPM-sé para se té kujdesen
pér detyrat e tyre, duhet té kujdesen pér “nivelin e besimit” té€ anétaréve té Komisionit
parlamentar. Kjo situaté, pos gé i vé té njéjtit né njé situaté té pasigurisé sé ploté juridike, e
vendos KPM-né né njé pozité literalisht suburdinuese ndaj Komisionit Parlamentar, pérkundér
faktit se KPM éshté institucion i pavarur Kushtetues.

Sa pér krahasim, Kuvendi kishte iniciuar procedurén e ndryshimit té Kushtetutés, ku si bazé
pér shkarkimin e gjyqtaréve dhe prokuroréve pércaktohej edhe “integriteti i cenueshém”. Kété
bazé té shkarkimit, Gjykata Kushtetuese nuk e lejoj té miratohej as si ndryshim kushtetues. Pér
kété situaté, Gjykata Kushtetuese theksoi se “Bazuar né parimet e lartcekura pérkitazi me
parimin e siguris€ juridike dhe réndésiné e asaj q¢ amendamentet kushtetuese duhet té jené “té
qarta, t€ qasshme dhe té parashikueshme”, sipas parimeve té pérmbledhura nga raportet
relevante t& Komisionit t€ Venecias, Gjykata vleréson qé kriteri i “integriteti i cenueshém” i
pércaktuar pérmes amendamenteve té propozuara kushtetuese nr. 27 dhe nr. 28, nuk e plotéson
kriterin e “gartésisé” dhe “parashikueshmérisé” sé normés kushtetuese. Kjo pér faktin qé
hartuesi/propozuesi i kétij amendamenti té propozuar kushtetues nuk ka gartésuar se cilat
rrethana pérbéjné “integritet t€ cenueshém”, né ményré qé té€ konstatohet se njé rrethané e tillé
pérbén “mosrespektim t& réndé té detyrave” sé gjyqtarit/prokurorit”?>.

Pérderisa “integriteti i cenueshém” nuk u lejua t€ miratohej as si ndryshim kushtetues,
Projektligji pér KPM si bazé pér shkarkimin e anétaréve té KPM-sé e pércaktoi pjesémarrjen
né vendimmarrje gé éshté né kundérshtim me interesat e KPM-sgé, publikut apo njérit prej

24 European Commission for Democracy through law (Venice Commission) “Rule of law checklist”, fage 25-26,
maj 2016. (Shih
linkun:https://www.venice.coe.int/images/site%20images/publications/rule_of law_check_list.pdf). (Qasur pér
heré té fundit mé 17 korrik 2024)..

% Aktgjykimi i Gjykatés Kushtetuese né rastin nr. KO55/23, fage 294 (Shih linkun: https://gjk-ks.org/wp-
content/uploads/2024/01/ko 55 23 _agj_shq.pdf ). (Qasur pér heré té fundit mé 17 korrik 2024).

17



https://www.venice.coe.int/images/site%20images/publications/rule_of_law_check_list.pdf
https://gjk-ks.org/wp-content/uploads/2024/01/ko_55_23_agj_shq.pdf
https://gjk-ks.org/wp-content/uploads/2024/01/ko_55_23_agj_shq.pdf

grupeve shogérore si dhe humbjen e besimit nga Komisioni Parlamentar pér shkak té cenimit
té integritetit, géndrimeve té anshme né favor té njé pale té licencuar apo regjistruar né KPM.
Kéto baza pér shkarkimin e anétaréve té KPM jané tejet mé té paqarta se “integriteti i
cenueshém”. Aplikimi i té njéjtave lejon arbitraritet té hapur derisa miratimi i tyre vé né presion
té vazhdueshém anétarét e KPM-sé.

Pér kéto arsye, dispozitat gé kané té béjné me procedurén e shkarkimit dhe bazat pér shkarkimin
e anétaréve té KPM-sé cenojné né thelb siguriné juridike té anétaréve té KPM-sé dhe e
shndérrojné KPM-né nga njé institucion té pavarur né njé institucion literalisht vartés té
Kuvendit. Kjo situaté pos cenimit té té drejtave individuale té anétaréve té KPM-sé cenon né
thelb pavarésiné e kérkuar pér institucionet e pavarura kushtetuese, ku béné pjesé edhe KPM.
Si té tilla, kéto dispozita jané né kundérshtim té hapur me Kushtetutén e Republikés sé
Kosovés.

8. Zgjedhja e Kryetarit

Sipas Ligjit Nr. 04/L-44 pér KPM [neni 15.11], Kryetari i KPM-sé zgjidhet nga radhét e
anétaréve té KPM-sé. Ndérsa, sipas Ligjit pér KPM [neni 15.1], Kryetari i KPM-sé zgjidhet
nga Kuvendi i Republikés sé Kosovés.

Zgjedhja e Kryetarit t¢ KPM-sé nga ana e Kuvendit dhe jo nga ana e KPM-sé éshté njé hap
tutje pér etablimin e politizimit t&¢ KPM-sé nga ana e Qeverisé dhe Kuvendit. Kjo praktiké éshté
né kundérshtim me rregullat bazike té funksionimit dhe organeve kolegjiale, pavarésiné e
KPM-sé dhe ligjet e tjera né fuqi.

Fillimisht, duhet theksuar se Kryetari i KPM-sé &shté “i pari né mesin e té barabartéve”. Késhtu,
nuk ka asnjé arsye gé KPM, si njé institucion i pavarur kushtetues, mos té keté té drejtén té
pérzgjedhé kryetarin e saj, si¢ nuk ka asnjé arsye gé zgjedhja e kryetarit t&¢ KPM-sé té béhet
nga ana e Kuvendit.

Neni 38 i Ligjit Nr.05/L-031 pér Procedurén e Pérgjithshme Administrative ka pércaktuar se
"Pérvec kur éshté paraparé ndryshe me ligj, organi kolegjial ka njé kryetar dhe njé nénkryetar,
té cilét zgjidhen nga anétarét e Kkétij organi...". Késhtu, edhe Ligji pér Procedurén e
Pérgjithshme Administrative, si njé ligj bazik né kété fushé, ka pércaktuar té drejtén e organeve
kolegjiale pér té pérzgjedhur Kryetarin e saj. Né kété drejtim, IKD e ka parasysh se Ligji
Nr.05/L-031 pér Procedurén e Pérgjithshme Administrative ka karakter subsidiar dhe gé
pérjashtime nga dispozitat e kétij Ligji mund té pércaktohen me Ligje té vecanta, sikurse né
rastin toné Projektligji pér KPM. Megjithaté, neni 38 argumenton faktin se pérzgjedhja e
kryetarit té njé organi kolegjial natyrshém éshté e drejté e organit kolegjial. Ndérsa, né rastin e
KPM-s&, nuk ka asnjé arsye pér pérjashtim.

Né anén tjetér, marrja e té drejtés sé KPM-sé pér zgjedhjen e Kryetarit té saj nuk éshté e
harmonizuar edhe me Ligje té tjera né fugi. Pér shembull, KGjK zgjedh Kryesuesin e saj?®,

2 |_igji pér KGJK, neni 11, paragrafi 1

ashtu si KPK?'. Po ashtu, gjyqtarét e Gjykatés Kushtetuese zgjedhin Kryetarin e késaj
Gjykate?8. Pér kété arsye, pércaktimi i té drejtés sé Kuvendit pér zgjedhjen e Kryetarit t& KPM-
sé nuk éshté as né linjé me ligjet e tjera gé rregullojné organet kolegjiale.

Pér kété arsye, dispozitat e Ligjit pér KPM té cilat i marrin kétij institucioni té drejtén pér té
zgjedhur Kryetarin e saj paragesin cenim té KPM-sé nga kompetencat e natyrshme té saj si
institucion kolegjial dhe si institucion i pavarur kushtetues si dhe, pa ndonjé arsye té viefshme,
nuk jané né harmoni me ligjet e tjera té cilat rregullojné organe té caktuara kolegjiale.

9. Siu politizua KPM?

Né bazé té elaborimit si mé larté, u argumentua se anétarét e KPM-sé zgjidhen lehtésisht nga
partia e cila e ka mazhorancén parlamentare. Anétarét e KPM-sé zgjidhen pérmes njé proceduré
té udhéhequr nga njé Komision Parlamentar derisa votimi i tyre béhet me shumicé té thjeshté
té votave té deputetéve té pranishém dhe gé votojné. Késhtu, kéto dispozita garantojné njé
proces té lehté pér partiné gé ka shumicén né Kuvend qgé ta politizojé pérbérjen e KPM-sé.

Né anén tjetér, pértej pérzgjedhjes, Projektligji pér KPM i la mundési Kuvendit edhe té
shkarkojé anétarét e KPM-sé, né secilin rast kur Komisioni Parlamentar humb besimin ndaj
anétaréve té KPM-sé. Kéto kritere, i mundésojné shumicés parlamentare gé né ¢cdo kohé té
ndryshojé pérbérjen e KPM-sé. Kjo situaté i vendos né presion té vazhdueshém té gjithé
anétarét e KPM-sé.

Tutje, roli i Kuvendit né KPM-sé shtrihet deri né nivelin qé edhe e zgjedh Kryetarin e saj,
pérkundér se kjo nuk ndodh me institucionet e tjera kolegjiale dhe pérkundér faktit se
kompetenca e KPM-sé pér zgjedhjen e Kryetarit té saj éshté kompetencé e natyrshme e njé
institucioni kolegjial.

Késhtu, pérderisa secila Qeveri e ka shumicén parlamentare né Kuvend, atéheré i bie se Qeveria
né cdo kohé mund ta politizojé plotésisht KPM-né. Kjo duke pérzgjedhur dhe shkarkuar
lehtésisht anétarét dhe Kryetarin e saj.

Kjo situaté e shndérron KPM-né né njé institucion plotésisht vartés té Kuvendit té€ Republikés
sé Kosoveés. Pérballé kétyre dispozitave té Ligjit pér KPM, humb edhe kuptimi i listimit té
KPM-sé si institucion i pavarur kushtetues. Kjo pasi Ligji pér KPM nuk i 1é KPM-sé asnjé
kompetencé pérmes té cilave do té kishte mundési gé né ményré adekuate té ushtronte
pavarésiné e saj né raport me obligimet gé ka.

Késhtu, Ligji pér KPM politizon plotésisht kété institucion té pavarur kushtetues. Ky politizim
éshté né kundérshtim té hapur me nenin 141 té Kushtetutés sé Republikés sé Kosovés dhe
jurisprudencén e Gjykatés Kushtetuese, té elaboruar né kété analizé.

27 Ligji pér KPK, neni 11, paragrafi 1.
28 Kushtetuta e Republikés sé Kosovés, neni 114, paragrafi 5.

10. Cenimi i barazisé gjinore

Né Ligjin Nr. 04/L-44 pér Komisionin e Pavarur pér Media [neni 4.5.] pércaktohet se nga
gjithsej shtaté anétaré té KPM-sé, té paktén dy prej tyre duhet té jené té gjinisé femérore.

Mirépo, njé kriter i tillé éshté larguar tashmé nga Ligji pér KPM. Ky Ligj [neni 13.6 dhe 14.2.]
pércakton se “Pérbérja e anétaréve t¢ KPM-sé pasqyron karakterin shumetnik dhe gjinor té
Kosovés. Sé paku tre (3) anétaré té KPM-sé emérohen nga radhét e komuniteteve jo shqgiptare”
si dhe “Zgjedhja e kryetarit dhe anétaréve t&€ KPM-sé reflekton parimet e barazisé gjinore sipas
legjislacionit pérkatés pér barazi gjinore”.

Né kété dispozité vérehet gartazi edhe kontradikta sa i pérket parimit té barazisé gjinore. Thuhet
se pérbérja e KPM-sé pasqyron edhe karakterin gjinor té Kosovés, ndérsa nuk pérkufizohet
numri minimal i anétaréve té gjinisé femérore. Kurse, ndryshe éshté vepruar me pérkufizimin
e numrit minimal té anétaréve qé duhet té jené nga komunitet jo shumicé, ku specifikisht éshté
pércaktuar numri i anétaréve té komuniteteve jo shumicé gé duhet té pérfagésohen né Kuvend.

Sa i pérket referimit né legjislacionin pér barazi gjinore, si tendencé pér té arsyetuar pérfagésim
té barabarté gjinor, kjo nuk géndron. Kjo pasi Projektligji pér KPM i referohet pérgjithésisht
dhe jo specifikisht Ligjit Nr. 05/L-020 pér Barazi Gjinore. Kjo duke pérmendur “parimet” dhe
jo “pérfagésimin e barabarté”.

Sipas Ligjit Nr. 05/L-020 pér Barazi Gjinore [neni 6.8] “Pérfaqésimi i barabarté gjinor né t&
gjitha organet legjislative, ekzekutive dhe gjygésore dhe institucionet e tjera publike arrihet kur
sigurohet pérfagésim minimal prej pesédhjeté pérgind (50%) pér secilén gjini, pérfshiré edhe
organet ¢ tyre drejtuese dhe vendimmarrése”. Megjithaté, pér tu arritur pérfagésimi i barabarté,
Ligji Nr. 05/L-020 pér Barazi Gjinore ka pércaktuar masat e veganta [neni 6.2.1.], ku, ndér té
tjera, pérfshihet pércaktimi i kuotés pér té arritur pérfagésimin e barabarté té femrave dhe
meshkujve.

Pér kété arsye, nuk éshté i mjaftueshém referimi abstrakt né legjislacionin pér barazi gjinore.
Kjo gasje, ligjérisht, nuk garanton pérfagésim proporcional gjinor né KPM. Né vend té njé
referimi abstrakt, Ligji éshté dashur té specifikoj numrin e sakté té grave qé duhet té jené
anétare té KPM.

Mos pérkufizimi i numrit minimal té anétareve té gjinisé femérore, krijon mundésiné gé né
pérbérjen e kétij Komisioni té mos jeté asnjé grua. Projektligji pér KPM nuk ofron mundésiné
gé njé konkurs né té cilin kriteret plotésohen vetém nga burrat té anulohet pér shkak té
pérfagésimit gjinor. Kjo pasi njé dispozité e tillé i mungon Ligjit ? pér KPM derisa referimi né
legjislacionin pér barazi gjinore éshté vetém né abstrakt.

Késhtu, mos inkorporimi i dispozités gé pércakton numrin minimal té anétareve gra né KPM
cenon parimet e barazisé gjinore té pércaktuara né Ligjin Nr. 05/L-020 pér Barazi Gjinore. Pér
mé tepér, né kété situaté, Projektligji pér KPM, né raport me Ligjin Nr.04/L-44 pér KPM,
paraget regres sa i pérket barazisé gjinore.

